
INCARRERANT IS LABORATÒRIUS NOUS DE 

GIOGHISTAS E DE PITZA PO PIPIUS, IN LÌNGUA SARDA 

Fait a imparai su sardu in manera lèbia e spassiosa: funt abertas is iscritzionis a is laboratòrius nous de 

Gioghistas e Cumassu de Pitzas in lìngua, in programa me in su mesi de donniasanti anca est sa 

Biblioteca de is Lìngua de Minorias a s’Ex Cunventu e po pipius intre 6 e 10 annus.   

In donniasanti lompint is laboratòrius nous in lìngua sarda sceti po pipius. Cuatru giorronadas de giogu 

e imparu, po ferrai s’arti antiga de sa giocoleria e sa traditzioni sabidora de su cumassu de sa pitza 

napoletana, me in is logus de sa Biblioteca de is Minorias Linguìsticas in bia Brigata Sassari. Una faina 

bòfia da su comunu de Quartu e chi torrat in is atividadis finanztiadas cun dinai de sa RAS a cunforma 

de sa lei 482/ 99 e de sa lei regionali n. 22 de su 2018 e stèrria da s’assòtziu Sa Bèrtula Antiga.  

Giòbia 3 e 10 de donniasanti coloris e imbentu cun su laboratòriu de Gioghistas, da oras de is 16.00 a 

oras de is 18.00  po pipius intre 6 e 10 annus. Lunis 7 e 14 de donniasanti nc’at a essi su laboratòriu po 

fai Pitzas sèmpiri da oras de is 16.00 a oras de is 18.00. 

Po pigai parti est de importu a cumpriri su paperi, intreghendi is dimandas a sa 

mail: ufitziulinguasarda2@gmail.com 

